
Hádegisfundur - Endurnot opinberra upplýsinga

Ég býð ykkur velkomin til þessa hádegisfundar en tilgangur hans er að kynna tilskipun Evrópusambandsins um endurnot opinberra upplýsinga, innleiðingu tilskipunarinnar hér á landi og endurskoðunarferli sem hefst árið 2008. 
I will specially welcome Mr. Christopher Corbin, the ePSIplus Network Analyst, and thank him for being here with us. He will inform us how the implementation of the Directive has been working in the EU countries. 
Fundurinn er jafnframt landsfundur ePSIplus  á Íslandi. ePSIplus er verkefni fjármagnað af eContentplus verkefnaáætlun ESB undir heitinu ePSIplus thematic network, en tilgangur þess er að styðja við og fylgja eftir innleiðingu fyrrnefndrar tilskipunar fram að endurskoðun hennar árið 2008. Gerðar eru ítarlegar skýrslur um landsfundi ePSIplus og stöðu mála í hverju landi og þær upplýsingar verða notaðar í endurskoðunarferli tilskipunarinnar.

Ákvæði tilskipunar ESB um endurnot opinberra upplýsinga eru frá 17. nóvember 2003. Þessi ákvæði hafa verið felld inn í upplýsingalög nr. 50/1996 og tóku breytingarnar gildi 1. janúar 2007. Markmiðið með þeim breytingum er að auka endurnot opinberra upplýsinga til hagsbóta fyrir samfélagið í heild, þ.e. að einkaaðilar noti slíkar upplýsingar í öðrum tilgangi en ætlunin var þegar þeirra var aflað af hálfu stjórnvalda, sér til virðisauka. 

Segja má að upplýsingastefna stjórnvalda sé þríþætt. Í fyrsta lagi er skráning og varðveisla upplýsinga í góðu horfi hjá hinu opinbera. Í öðru lagi veita stjórnvöld almenningi aðgang að upplýsingum, enda er það sjálfsögð krafa í lýðræðisþjóðfélagi. Um það fjalla upplýsinga​lögin en einnig er stjórnvöldum heimilt að ganga lengra og gera upplýsingar aðgengilegar þótt það sé ekki skylt að teknu tilliti til verndar persónuupplýsinga. Í þriðja lagi felst í slíkri stefnu að heimiluð sé endurnot opinberra upplýsinga.

Eftirspurn eftir opinberum upplýsingum til endurnotkunar hefur alltaf verið nokkur og fer vaxandi. Ég tel að í slíkum upplýsingum felist miklir möguleikar til virðisauka og að atvinnulífið geti nýtt þessa auðlind mun betur en hingað til. Miklu skiptir að stjórnvöld birti á heimasíðum sínum, eins og til er ætlast, lista yfir þær skrár í vörslu opinberra stofnana, sem hafa að geyma upplýsingar sem heimilt er að endurnota, svo og upplýsingar um þau skilyrði, sem endurnotin eru bundin. Þá ber hlutaðeigandi stjórnvaldi að setja sér gjaldskrá fyrir að veita aðgang að upplýsingum eða gögnum til endurnota fyrir einkaaðila sem ráðherra staðfestir. Gjaldskrána skal birta í B-deild Stjórnartíðinda auk þess sem hún skal vera aðgengileg á heimasíðu stjórnvaldsins. Ég vænti þess að þess verði ekki lengi að bíða að þessar upplýsingar verði aðgengilegar á heimasíðum viðkomandi ráðuneyta og stofnana. 

Ég vil að lokum færa LÍSU samtökunum, sem eru samtök um landsupplýsingar á Íslandi, fyrir þeirra þátt í undirbúningi og framkvæmd þessa fundar. 

Forsætisráðuneytið er aðili  að ePSI plus verkefninu og er fulltrúi ráðuneytisins þar Guðbjörg Sigurðardóttir, skrifstofustjóri á skrifstofu upplýsingasamfélagsins. Ég vil biðja hana um að taka við og stýra fundinum.

